
Merknad frå forleggaren

Opphavet til denne boka er ein e-post frå Costantino Marmo, leiar for Centro Internazionale di Studi Umanistici «Umberto Eco», der ein kan lese mellom anna dette:

«Eg liker å tenke på hausten 2020 som eit utmerkt tidspunkt for tre førelesingar som Elena Ferrante kunne halde på Universitetet i Bologna, og som er opne for alle, der ho, i løpet av tre dagar, tar for seg spørsmål som handlar om eigen skriveaktivitet, poetikk, narrativ teknikk eller andre spørsmål som ho vel sjølv, og som kan vere av interesse for eit stort publikum av ikkje–spesialistar.

Umberto Eco–førelesingane er nemleg del av ein lang tradisjon der nasjonale og internasjonale kulturmenneske blir inviterte til Bologna for å halde ei førelesingsrekke. Det var Umberto Eco, som i byrjinga av det nye tusenåret, då han var rektor for Scuola Superiore di Studi Umanistici, tok initiativ til dette og la det fram for byen Bologna og universitetet. Elie Wiesel stod for den første rekka av førelesingar (januar 2000), og Orhan Pamuk stod for den siste (våren 2014).»

Så kom pandemien, nedstenginga, og det var ikkje mogleg med offentlege tilstellingar. Men Elena Ferrante, som hadde takka ja til invitasjonen, hadde alt skrive dei tre førelesingane. I november 2021 blei dei derfor framførte i Teatro Arena del Sole, i Bologna, i samarbeid med ERT (Emilia Romagna Teatro), av skodespelar Manuela Mandracchi, i rolla som Elena Ferrante.

Forfattarens refleksjonar omkring lesing og skriving held fram her i denne samlinga, med eit essay, Dantes ribbein, som Ferrante skreiv etter ein invitasjon frå Alberto Casadei og Gino Ruozzi, leiar av ADI, på vegner av ADI, Associazione degli italianisti.

Essayet blei lese opp av Tiziana de Rogatis som avslutning på konferansen Dante e altri classici (29. april 2021).

Sandra Ozzola

